
Ágrip	  
Viðfangsefni ritgerðarinnar er viðhorf samfélags til nektar barna í ljósmyndun og 

breytingin sem hefur orðið í gegnum árin. Nútíma vestrænt samfélag er upplýstara um 

náungann og gerir það að verkum að við erum meðvitaðri um það sem er rétt og rangt. 

Línan þar á milli er þunn og túlkuð mismunandi af hverjum og einum. Nekt í list hefur 

verið umdeild og enn umdeildari þegar börn eiga í hlut. Nektin er oft á tíðum sett fram 

sem ögrun við samfélagið en gleymist að hún er ekki alltaf af því ranga. Sjálfsímynd 

ungra stúlkna er að miklu mótuð af miðlum samfélagsins og því deilt á hvernig hægt sé 

að gera upp á milli nektar í list og miðlum.   

Fjallað er um ljósmyndarann Sally Mann en hún birti ljósmyndaseríu af börnum 

sínum meðal annars nöktum í bókinni Immediate Family en fékk hún mikla gagnrýni í 

kjölfar útgáfu bókarinnar. Verk hennar er oft á tíðum sett fram sem ögrun en þrátt fyrir 

nekt í ljósmyndum hennar er engin ætlun á skírskotun í erótík. Það er í höndum 

áhorfands að túlka verk hennar en Mann hefur alla tíð haft velferð barna sinna í huga. 

Algengt er að áhorfandinn dæmi fljótt þegar nekt barna er um að ræða en oft á tíðum er 

það velferð barnsins sem höfð er í huga. Því er spurt: Hvar liggja siðferðislegu mörkin? 

1. Inngangur 

Frá upphafi ljósmyndarinnar hefur nekt verið hluti af viðfangsefni ljósmyndarans líkt og 

listamannsins sem málar á striga. Að fanga þær fallegu línur sem einkenna líkamann og 

alla hans galla í leið er hlutverk ljósmyndarans.  

 Því nær sem ljósmyndir eru okkur í tíma því gagnrýnni erum við á þær. 

Mörkin á milli nektar og erótíkar eru orðin svo óskýr að nakinn líkami er oft á tíðum 

skilgreindur sem erótík eða jafnvel klám án minnstu eftirtektar, eru líkamar kvenna og 

barna þar í meirihluta. Einnig eru mörkin milli þess hvernig við skilgreinum hverjir 

teljast til barna, unglinga og fullorðinna einstaklinga persónubundin auk þess að vera 

bundin við samfélagslegar skilgreiningar.  Hvar við erum stödd í heiminum skiptir til að 

mynda miklu hvar þessi aldursmörk liggja. Í dag viljum við í hinum vestræna heimi að 

börn haldi í æskuna eins lengi og þau geta og við höldum nánast aftur af þeim að 

fullorðnast því við vitum að heimurinn breytist mikið við það eitt að fullorðnast. Við 

viljum ekki að börn þurfi að upplifa áhyggjur af peningum, líkömum sínum né 

kynhneigð auk allra þeirra áhyggja sem eiga það til að sækja að á fullorðinsárum.  

 Ljósmyndarinn Sally Mann er einn virtasti samtíma ljósmyndari heims 

sem hefur beint linsu sinni að því mannlega í ljósmyndum sínum. Mann hefur aðallega 

beint linsu sinni að mannslíkamanum og hafa verk hennar af nöktum börnum oft vakið 

usla bæði innan listheimsins og utan. Í kjölfar útgáfu bókar hennar Immediate Family 

sem inniheldur ljósmyndaseríu af börnum hennar þremur kom gagnrýni úr öllum áttum, 

allt frá hyllingu yfir í sleggjudóma. Vegna birtingar Mann á ljósmyndabókinni 

Immediate Family og hvernig hún nálgaðist nekt barna varð nafn hennar í kjölfar þekkt. 

Mann hefur haft orð á því að ljósmyndir hennar eigi ekkert skylt við erótík þrátt fyrir að 

hafa verið gagnrýnd af mörgum fyrir það. Sökum þess að skilin milli erótíkur og nektar 

eru alltaf að verða óskýrari, á fólk orðið erfiðara að greina á milli  þessa tveggja. Að 

sjálfsögðu verða að vera skil þarna á milli til þess að hægt sé að vernda börn gagnvart 

misnotkun en ekki má gleyma að njóta fegurðarinnar sem fylgir nektinni.   

 Samfélagslegar breytingar hafa haft mikil áhrif á ljósmyndun og 

ljósmyndir. Viðhorf til nektar í vestrænum samfélögum hefur breyst mikið á 

undanförnum árum því nekt er alltaf nekt en það er þó ekki sama hvernig hún er sett 

fram. Hvers vegna lítum við hana öðrum augum í dag? Aðgangur að upplýsingum og 

markaðsvæðing á stórann hluta í að móta neikvætt viðhorfi til nektar. Ekki á það við um  

öll samfélög heimsins því viðhorf til nektar er afar ólíkt eftir búsetu. Einnig skiptir máli 

að oft á tíðum er verið að ögra með notkun nektar hvort sem um ræðir í listrænum eða 

markaðsvæddum tilgangi að mati höfundar. 

 Hér á eftir munu nokkur verk þar sem viðfangsefnið er nakinn 

mannslíkaminn, eftir Sally Mann verða skoðuð og rýnt í hvað býr að baki verkanna. 

Ásamt því verður leitast við að svara því hvernig siðferðisleg mörk gagnvart nekt hafa 

breyst í vestrænu samfélagi í gegnum árin með sérstakri áherslu á ungar stúlkur og 

hvaða áhrif fjölmiðlar hafa haft á þessa þróun. Varpað verður fram spurningunni: hvað 

gerir það að verkum að við ályktum  að um sé að ræða erótík þegar við sjáum nekt í 

almannarými? 

2. Siðfræði samfélagsins 

Öll erum við hluti af samfélagi og má jafnvel segja mörgum samfélögum allt frá 

fjölskyldum okkar til alheimssamfélagsins. Áherslur og gildi í samfélögunum eru jafn 

ólík og samfélögin og það sama má segja um einstaklingana sem þau mynda, þeir eru 

jafn misjafnir og þeir eru margir. Öll myndum við okkur skoðanir á hinum ýmsu 

málefnum og byggjum þær á rökhyggju okkar og eðli. Skoðanir okkar á 

mannslíkamanum eru fjölbreytilegar og ólíkar frá manni til manns. Þrátt fyrir að vera 

hluti af sama samfélagi eru skoðanir manna gjörólíkar og byggja á uppeldi, umhverfi og 

hinum ýmsu áhrifavöldum í lífi hvers og eins. Meðan einn er alinn upp við að nekt sé 

ekkert feimnismál og að fjölskyldumeðlimir gangi um naktir án athugasemda getur það 

verið stórmál hjá öðrum einstakling. Þegar kemur að nekt annara er því eðlilegt að fólk 

bregðist við á ýmsa vegu, sumir fara hjá sér meðan aðrir sýna nektinni áhuga og finnst 

hún áhugaverð, náttúruleg og falleg. Frá þeim tíma sem ljósmyndun hófst hefur nakinn 

mannslíkami vakið athygli og áhuga ljósmyndara og oft verið í brennidepli. Ljósmyndir 

sem innihalda nekt eru teknar í ýmsum tilgangi bæði sem listform og til auglýsinga. 

Nekt hefur alla tíð ögrað og vakið upp umræður en þrátt fyrir það hefur viðhorf til 

hennar gjörbreyst frá því sem áður var.  

Aukin vitundarvakning og meðvitund um kynferðisbrot gagnvart börnum eykst 

með ári hverju. Foreldrar eru mun meðvitaðri um málefnið. Sérfræðingar sem vinna 

með börnum hafa hlotið betri menntun um kynferðislegt ofbeldi og margvíslegar stefnur 

hafa verið þróaðar til að hjálpa þeim fullorðnu að bera kennsl á þegar grunur á ofbeldi á 

sér stað.1 Þetta er sannarlega þróun til góðs. Þó eru alltaf fylgifiskar með slíkri vakningu 

og segja má að samfélagið sé mun meðvitaðra um kynferði barna sem veldur því að það 

                                                
1 Barrett, „Understanding Your Child’s Sexual Behavior“, 141. 



 6 

verður að hluta til meðvirkt með barnaníðingunum í að tengja nekt barna við eitthvað 

ósæmilegt og jafnvel girnd. Hvernig skilgreinum við eðlilega hegðun milli barna og 

fullorðinna. Athafnir sem áður voru taldar eðlilegar, eru í dag oft komnar á bannlista líkt 

og einkakennsla í tónlist, íþróttum eða öðrum athöfnum sem snúa að börnum. Þá er 

foreldrum bent á að skilja börn ekki eftir ein með fullorðnum aðila.2 En slíkar 

ábendingar geta einnig dregið úr trausti og grafið undan áður eðlilegum samskiptum. 

Því samskipti barna og fullorðinna er nauðsyn. Til þess að öðlast góða sjálfsmynd og 

njóta fullrar andlegrar og líkamlegrar heilsu er nauðsyn að finna fyrir því að einhverjum 

sé annt um okkur og þarfnist okkar.3 Hjá flestum er kynferðisleg löngun gagnvart 

börnum fjarlæg hugsun en þó ber að hafa varann á og eru flestir foreldrar og 

aðstandendur barna í dag mjög meðvitaðir um það. Því er ekki ólíklegt að fólk spyrji sig 

og endurskoði hvernig samskipti eiga að vera milli barna og fullorðinna. Þrátt fyrir 

ungan aldur eru börn kynverur og þau læra með tíð og tíma á líkama sinn. Þessi 

lærdómur felur í sér snertingu og nýjar uppgötvanir. Snertingin er ekki alltaf slæm og á 

hún það til að fela í sér vissan lærdóm. Sálfræðingurinn Toni Cavanagh Johnson hefur 

síðastliðin 31 ár unnið á sviði meðhöndlunar á börnum sem orðið hafa fyrir misnotkun. 

Hún bendir á nokkra punkta sem vert er að velta fyrir sér: 

• Flest hegðun tengd kynhneigð hjá ungum börnum eru eðlileg og viðbúin. 

• Ekki má rugla saman tilfinningum, fantasíum og hegðun fullorðins 

einstaklings saman við hegðun barna. 

• Því meira sem við lærum um misnotkun barna, því meira látum við 

kynhneigð þeirra valda okkur áhyggjum.4 

Johnson bendir á að umhverfið hafi mikil áhrif á okkur og hegðun okkar. Því verðum 

við að gera okkur grein fyrir að í nútímasamfélagi koma skilaboðin hvaðanæva af. Það 

getur verið allt frá því að alast upp á heimili með kynferðislegu umhverfi yfir í ruglandi 

skilaboðum frá sjónvarpi, þáttum og tímaritum.5  

 Öfgar leiða aldrei til góðs en segja má að þróun vestræns samfélags sé oft 

á tíðum á hraðri leið út í öfgar. Við eigum það til að vera fljót að setja sama sem merki á 

milli nektar og erótíkur. Hræðsla við að njóta fegurðinnar sem felst í nektinni er jafnvel 

hægt að túlka sem hræðslu við að njóta. 

                                                
2 „7. skref til verndar börnum,“ Blátt áfram, vefsíða, 
http://www.blattafram.is/default.asp?Page=291  (sótt 28. apríl 2014). 
3  Bogi Arnar Finnbogason, Árin sem koma á óvart, 27. 
4 Barrett, „Understanding Your Child’s Sexual Behavior,“ 142. 
5 Sama heimild, 142. 



 7 

 Það að ljósmyndin er mun áþreifanlegra listform en til dæmis málverk 

gerir okkur enn dómharðari í garð hennar. Við sjáum einstaklinginn sem er módel 

verksins sem lifandi persónu sem við gerum aftur á móti ekki þegar um málverk er að 

ræða heldur aðeins ímyndina af módelinu og útkomu listamannsins sjálfs. Við höfum 

notið nektar í list í árhundruði án þess að það sé talið siðlaust eða móðgandi. Í dag vekja 

verk af nöktum líkömum oft upp sterkar og neikvæðar umræður og styður það enn 

fremur að eitthvað sé að breytast í samfélaginu. Hvernig hefur samfélagið breyst á 

þessum tiltölulega stutta tíma? Ef við hugsum til barnanna og unga fólksins sem elst 

upp í þróunarlöndunum og hugsum um ljósmyndir af þeim þá eru þau oft á tíðum nakin 

eða fáklædd en það er normið, það sem við teljum eðlilegt og því sættumst við á það. 

Við sjáum þessi börn í dagblöðum, fréttum og jafnvel á ljósmyndasýningum í galleríum 

og söfnum. Við í hinu vestræna samfélagi höfum hins vegar tamið okkur það að við 

eigum að klæðast fötum og hylja nekt okkar á almannafæri og að ekki sé við hæfi að 

bera nakinn líkamann. Að vissu leyti mætti kalla þetta hræsni þar sem við erum öll eins 

nakin. Hvers vegna finnst okkur í lagi að skoða ljósmyndir af nöktum börnum  sem alast 

upp í þróunarlöndunum en aftur á móti rangt að horfa á vestrænt barn nakið? Sú staða 

líkt og fjallað hefur verið um hér að framan að viðhorf til nektar hefur breyst í vestrænu 

samfélagi, það er alltaf með varann á. Nekt er alltaf í kringum okkur og notuð í ýmsum 

tilgangi til dæmis listrænu skyni, til upplýsinga og frétta og auglýsinga. Áhugavert er að 

hugsa til þeirra ljósmynda sem innihalda nekt sem eru í kringum okkur á hverjum degi 

og eru félagslega samþykktar. Til dæmis ljósmyndir í fjölmiðlum þar sem auglýsingar 

eru með hálfnöktum einstaklingum. Samfélagið hefur samþykkt þessa nekt oft á tíðum 

án athugasemda. Það sem er samt fjarstæðukennt við þessa tegund nektar er að hún er 

oft á tíðum mjög ónáttúruleg og í raun óraunveruleg, hálfgerður sýndarveruleiki. Þar 

sem fólk er sýnt í mjög ákveðnu ljósi líkt og aðeins sé til ein stöðluð mynd af líkama og 

allir eigi að hafa þannig skrokk að bera.  

 Í dag er upplýsingin alltaf til staðar fyrir okkur og í samtímanum keppast 

fjölmiðlar eftir áhorfi. Því í dag er allt svo myndrænt, áður las fullorðna fólkið fréttir í 

blöðum og erótískar sögur í bókum en nú er heimurinn svo myndrænn að 10 ára gamalt 

barn sér bæði stríðin sem herja á úti í heimi og gyrnd fullorðna fólksins sem sýnd er í 

miðlum. Því hefur skarðið á milli barna og fullorðinna minnkað með tímanum og 

eyðilagt sakleysi æskunnar að vissu leyti. 6 

 Undarleg blanda hefur skapast milli ofverndunar á holdi almennings en á 

sama tíma uppvakningu og upphefð líkamans í glanstímaritum og öðrum miðlum. 
                                                
6 Wesseling, „ Memory is the Primary Instrument“. 

Ungar stúlkur fletta í gegnum tímarit og sjá heim sem er byggður upp á glansímynd af 

lífinu. Það er mjög erfitt að vera ungur og óheflaður og þurfa að standast samanburð við 

þessar svokölluðu fyrirmyndir. Í dag er ekki þverfótað fyrir auglýsingum fyrir hinn 

ýmsa varning og er konan oft í lykilhlutverki auglýsingarinnar, oft nakin eða fáklætt. 

Hold hennar vekur athygli hjá flestum áhorfendum hvort sem það eru konur, karlmenn 

eða börn. Athyglin getur þó verið misjöfn og hvaða tilfinningu hún vekur upp hjá 

áhorfandanum er ekki gott að sjá. Það er meðvitað gert að auglýsingar eiga að vekja upp 

tilfinningar hjá fólki, hlutverk þeirra er oft á tíðum að ögra og skapa umtal í 

framhaldinu. Það er líkt og að nútíma samfélagið sé orðið ónæmt gagnvart nekt kvenna í 

auglýsingum og eiga auglýsendur því það til að ganga skrefinu lengra til að ná að ögra. 

Dæmi má nefna um myndaþátt í franska Vogue í janúar 2011 þar sem Tom Ford tók að 

sér að stýra útgáfu blaðsins. Þar sjáum við hina 10 ára gömlu Thylane Lena-Rose 

Blondeau ásamt öðrum ungum stúlkum sitja fyrir á ljósmyndum.7 Þær eru stífmálaðar 

og klæddar í kvöldkjóla með rándýra skartgripi vafða um líkama sinn og í háum hælum 

ætluðum fullorðnum konum. Hér er ekki um nekt að ræða heldur hvernig staðið er að 

myndaþættinum til þess eins að ögra. Þessar ungu stúlkur eru kyngerðar og með þessu 

móti er verið er að dansa á línunni.  

 Almenningur varð heilt yfir óánægður með birtingu þessara mynda þær 

þóttu of ögrandi og ýta undir óviðeigandi tengsla milli lífs barna og fullorðinna. Þar að 

auki eiga þessar svokölluðu glanstímarita oft stórann þátt í að ýta undir óæskilegri 

hegðun ungra stúlkna. Þær taka mið af þessum ljósmyndum af fyrirmyndum sínum í 

uppvextinum og vilja vera eins og þær sem er þeim nánast ómögulegt og skapar þar af 

leiðandi högg á sjálfsmyndina. Neikvæð sjálfsmynd er ein meginorsök fyrir 

átröskunarsjúkdómum.8 Rannsóknir hafa sýnt fram á að börn allt niðri í 9 ára gömul 

haldi aftur að sér í mataræði vegna áhyggna um líkamsstöðu en áhrifin koma víða og 

ekki má vanmeta mátt þeirra fullorðnu. Neikvæð afskipti um líkamsmynd og gagnrýni á 

matarvenjur leiðir til frekari átröskunarvandamála.9 Ljósmyndir sem þessar eru 

andstæða þess sem æskan á að þekkja þar sem þær gefa óraunhæfa mynd af líkömum 

kvenna. Verk listamanna af nöktum líkömum eru mun eðlilegri og ásættanlegri 

fyrirmyndir. Þar er oft á tíðum verið að ljósmynda börn í þeirra rétta umhverfi án 

                                                
7„ Far too much, far too young“, Daily Mail, birt 10. ágúst 2011, 
http://www.dailymail.co.uk/femail/article-2022305/Thylane-Lena-Rose-Blondeau-
Shocking-images-10-YEAR-OLD-Vogue-model.html, (sótt 1. maí 2014). 
8 Kostanski og Gullone, „Adolescent Body Image Dissatisfaction“, 255. 
9 Hill og Lissau, „Psychosocial factors“, 119. 

mikilla afskipta líkt og Sally Mann gerði í bók sinni og  fjallað verður betur um hér á 

neðan.  

3.1. Stúlkur á mörkum barndóms og fullorðinsára	  
Gífurleg breyting hefur orðið undanfarin ár á því hvernig við lítum börn. Við viljum 

leyfa þeim að vera börn og njóta frelsi æskunnar eins lengi og við getum. Áður fyrr voru 

börn sett í verk fullorðinna eins snemma og hægt var, þau voru vinnuafl og það þurfti að 

nýta. Í dag höldum við skyldum fullorðinna frá börnum eins lengi og hægt er og fríum 

þau undan þeirri ábyrgð sem fylgir fullorðinsárunum. Með þessari viðhorfsbreytingu 

kemur upp sú staða að við lítum hálffullorðið fólk öðrum augum, þau er börn sem þarf 

að vernda.  

Sjálfsmynd barna er á fullu að mótast og upp úr 10-12 ára aldri hafa börn orðið 

skýra hugmynd um sjálfsmynd sína hæfileika og veikleika. Viðhorf þeirra, langanir og 

markmið eru einning orðin nokkuð stöðug. Þau verða í sívaxandi mæli meðvituð um 

mat annarra á sér og sínum gjörðum.10  Börn eru viðkvæm og líkami þeirra tekur út 

mikinn þroska og gríðarlegar breytingar eiga sér stað á fáum árum. Þetta gerir það að 

verkum að við vitum oft ekki hvernig við eigum að taka ljósmyndum sem birtast af 

nöktum börnum. Vitað er að umbreyting varð um aldamótin 1900 og framundir 1970 en 

nakin börn voru áður táknmynd hreysti og bjartrar framtíðar. Í dag er sagan ekki sú 

sama, nú getur ljósmynd af nöktu barn vakið upp óþægilegar tilfinningar og skapað 

neikvæða umræðu.11 Segja má að slíkar myndir séu orðnar óþægileg birtingarmynd og 

áminning um brenglaða langanir þeirra fullorðnu. Menningin hefur tekið breytingum og 

hafa óeðlilegar kynferðislegar og félagslegar langanir orðnar mun meira áberandi í 

gegnum hina ýmsa miðla. Skilgreining á milli barnakláms og listar hefur ekki alltaf 

verið nægilega skýr.12 Ekkert viðfangsefni hefur því valdið jafnmiklum usla líkt og 

naktir líkamar barna.13  

 Viðhorf til ungra stúlkna og barna yfir höfuð hefur breyst til munaðar 

síðast liðna áratugi. Strangar reglur og upplýsingin í samfélaginu ýtir undir þessar 

breytingar. Almenningur er á barmi þess að vera hræddur við börnin, hvar línurnar 

liggja, hvað má og hvað ekki. Við sýnum þeim fegurð líkamans í gegnum allskyns 

miðla en á sama tíma þurfa fullorðnu einstaklingarnir að vera á tánum um hvað fellur 

                                                
10 Hrafnhildur Ragnarsdóttir, „Sjálfsmynd unglingsins“, 63. 
11 Rosenblum, A History of Women Photographers, 264. 
12 De Grazia, „Big Chill“, 50. 
13 Rosenblum, A History of Women Photographers, 264. 

innan rammans. Líkt og Edward de Grazia fjallar um í grein sinni „The Big Chill: 

Censorship and the Law“ að lög um barnaklám feldu í sér refsingu við ljósmyndum sem 

innhéldu kynferðislega hegðun sem á með sönnu rétt á sér en reynt var á öfgarnar að 

allar ljósmyndir sem innihéldu nekt barna ættu að vera refsiverðar, vegna þær gætu 

ögrað. Þessi lög gengu í gegn í örfáum ríkjum í Bandaríkjunum meðal annars í Ohio og 

Massachusetts.14 

 Miklar deilur hafa skapast í kringum ljósmyndara, umboðsaðila þeirra og 

umboðsaðila listasafna. Mikill þrýstingur er þess efnis að naktir líkamar barna eigi ekki 

að vera til sýnis fyrir almenning. Upp hafa sprottið deilumál, sem hafa orðið að 

dómsmálum, og gengið svo langt að börn listamanna verið tekin af þeim tímabundið 

meðan dómsmál hafa verið tekin fyrir. Hafa málin meðal annars fjallað um ljósmyndun 

á eigin börnum nakin í hinum ýmsu stellingum. Á 8. og 9. áratugnum var tekið hart á 

þessum málum í Bandaríkjunum en þar voru dæmi um að framköllunarstofur og 

prentvélar ætlaðar fyrir almenning voru vaktaðar og fylgst náið með að ekki væri verið 

að prenta nektarljósmyndir af börnum. Lögin bönnuðu barnaklám líkt og þau gera enn 

en það átti til að saklausar skyndimyndir af nöktum börnum að leik í bakgarði heimili 

síns urðu refsiefni.15 Að sjálfsögðu er vilji fyrir vernd og lögum þegar kemur að börnum 

það hefur þó líkt og margt annað í nútíma samfélagi gengið út í öfgar. Höfundur telur að 

ljósmyndari sem hefur fagurfræði og list í huga þegar hann ljósmyndar saklaus börn á 

ekki að upplifa sig að vera gera eitthvað rangt. Markmið hans er að fanga fallega, 

hrausta líkama í öruggu, náttúrulegu og þægilegu umhverfi. Hann þarf að sjálfsögðu að 

hafa í huga hvar línurnar liggja því þær geta verið ansi þunnar.  

 Kyn ljósmyndarans á til að mynda oft stóran þátt í þeirri skoðun sem við 

myndum okkur um nektar ljósmyndir af börnum. Þegar um kvenkyns ljósmyndara er að 

ræða þá er auðveldara að hugsa um móðureðlið og það stolt og upphafningu yfir 

börnum sínum sem móðirin er að reyna að fanga. Móðir vill fanga þá fegurð, vellíðan 

og ró sem ríkir yfir börnum hennar. Einnig getur móðir sótt í að mynda börn í hinum 

ýmsu aðstæðum til að sýna ólíka menningarheima eða mun á uppeldi og æsku. 

Föðurtengsl geta einnig verið sterk en sökum þess hversu hátt hlutfall gerenda 

kynferðisofbeldis og misnotkunar eru karlar, brenglar það hugsun áhorfandans gagnvart 

þeim í þessum sömu aðstæðum. Karlmenn eru 97% gerenda kynferðisofbeldis gagnvart 

                                                
14 De Grazia, „Big Chill“, 50. 
15 Marien, Photography: A Cultural History, 470. 

stúlkum og 71% gagnvart drengjum.16 Þessar tölur draga úr trausti til karlmanna og 

sérstaklega í viðkvæmum aðstæðum sem nektarljósmyndun barna er. 

3.2. Ögrun eða eðli?	  
Ungur hugur er líkt og svampur sem dregur í sig upplýsingar hvaðan af. Hugmyndir 

stúlkna um fullkomnun og hinn dæmigerða líkama má meðal annars rekja til 

auglýsinga, leikkvenna og síðast en ekki síst tískublaðanna sem sameina allar þessar 

ímyndir á einum stað. Frá því að auglýsendur fóru að nota konur til auglýsinga og 

einblína á þær sem markhóp hafa stúlkur dregið í sig þær hugmyndir sem þeim er 

seldar. Fyrirsætur í dag verða  bara grennri og grennri með tímanum, líkamsvöxtur sem 

er komin langt niður fyrir staðlaða kjörþyng og er flestum ungum stúlkum og konum 

ómögulegt að ná þessum líkamsvexti. Þessir staðlar eru umfangsmiklir og geta valdið 

ungum stúlkum miklum hugarangri og óánægju með líkama sinn.17 Á meðan ungar 

stúlkur vaxa og dafna yfirþyrma fjölmiðlar þær með þessari ímynd um hinn fullkomna 

líkama. Ímynd þeirra af hinni fullkomnu konu byggir á yfirborðskenndu útliti og oft 

óraunhæfum stöðlum, þetta á til að móta skoðanir þessara ungu stúlkna, sem kemur út í 

gagnrýni á eigin líkamsmynd og nánar tiltekið þeirra eigin þyngd. Birtingamynd 

fjölmiðla getur leitt af sér neikvæða sjálfsmynd. Ungar stúlkur bera sig saman við 

þessar óraunhæfu, grönnu birtingarmyndir kvenna í fjölmiðlum og eiga það til að 

bregðast við með því að taka þátt í óhollri hegðun líkt og átröskun.18  

 Eftir seinni heimsstyrjöldina var gengið hart fram í því að skapa steríótýpu 

ungra kvenna í Bandaríkjum og víðar. Maður að nafni Eugene Gilbert varð 

milljónamæringur þegar hann kom á laggirnar fyrirtæki sem einblíndi á að komast að 

því hverju unglingsstúlkur væru mest spenntar fyrir hverju sinni. Kúnnar hans voru til 

dæmis fjölmiðlar á borð við tímaritið Seventeen sem borguðu Gilbert fyrir að gera 

markaðsrannsóknir á því hvað ungum stúlkum þætti eftirsóknarverðast á hverjum tíma 

og nýttu sér svo þær upplýsingar í tímariti sínu. 19 Unga fólkið fór eftir stríð að taka þátt 

í ákvörðunum á innkaupum heimilisins. Þrátt fyrir að þeir fullorðnu borguðu voru það 

unglingarnir sem fengu að ákveða hvaða föt, snyrtivörur, raftæki og ýmislegt fleira væri 

                                                
16 Hrefna Ólafsdóttir, „Börn þvinguð til kynlífs“. 249. 
17 Swami, Taylor og Carvalho, „Body dissatisfaction asessed“, 61. 
18 Ashby og Rich, „Video Killed the Radio Star“, 386. 
19 Record, „Born to Shop“, 181. 

keypt fyrir það. Því er enginn furða að auglýsendur fóru að beina augum sínum í 

auknum mæli að  þessum markhóp.20  

 Sá þáttur sem femínistar hafa endurtekið lagt áherslu á í gagnrýni sinni á 

fjölmiðlum og auglýsingum er hugmyndafræðin um hina fullkomnu konu. Hin 

fullkomna kona var og er enn, hvít, gagnkynheigð, milli- til yfirstéttar kona. Það er sú 

hugmynd sem er sett inn í höfuðið á ungum stúlkum og er þessi hugmynd upphaflega 

komin frá hvítum, gagnkynhneigðum mönnum sem leggja línurnar fyrir 

auglýsingamarkaðinn. Það er ekki nóg að hin fullkomna kona þurfi að standast ákveðnar 

og mjög stífar útlitskröfur þá þarf hún að vera góð húsmóðir, heilsteypt og passasöm.21 

Ungar stúlkur eiga nóg með það eitt að hugsa um sjálfa sig og alla þá breytingu sem 

verður bæði líkamlega og andlega á unglingsárum. Sjálfsálit er oft ekki hátt og tilveran 

erfið. Þær eru því hinn fullkomni markhópur fyrir auglýsendur þar sem sjálfsmyndin er í 

mótun og auðvelt að sannfæra þær um hvað sé best fyrir þær, hvað þær þurfa og hvað 

ekki. Hin fullkomna kona er að sjálfsögðu ekki til því heimurinn er víst ekki svo 

einfaldur og auðvelt er að setja hlutina upp í glans í tímaritum og sjónvarpi. Konur í 

fjölmiðlum eru með óaðfinnanlega húð og hár, ganga um í fallegum fötum, eiga stórt og 

glæsilegt hús og svo lengi mætti telja. Með aldrinum áttum við okkur á því að ekki er 

allt sem sýnist. Vinnan sem lögð er í að gera manneskju tilbúna fyrir myndatöku er 

mikil og að því ferli koma margir aðilar en sú vinna er ekki sýnileg neytandanum. Í 

augum unglingsstúlkna standast þær því ekki samanburð því þær eru langt frá þessum 

fullkomna heimi.  

  Á meðan ungar stúlkur vaxa og dafna yfirþyrma fjölmiðlar þær með 

ímynd um hinn fullkomna líkama. Ímynd þeirra af hinni fullkomnu konu byggir á 

yfirborðskenndu útliti og oft óraunhæfum stöðlum, þetta á til að móta skoðanir þessara 

ungu stúlkna, sem kemur út í gagnrýni á eigin líkamsmynd og nánar tiltekið þeirra eigin 

þyngd. Birtingamynd fjölmiðla getur leitt af sér neikvæða sjálfsmynd. Ungar stúlkur 

bera sig saman við þessar óraunhæfu, grönnu birtingarmyndir kvenna í fjölmiðlum og 

eiga það til að bregðast við með því að taka þátt í óhollri hegðun líkt og átröskun.22  

 Þessar fyrirmyndir hafa því oft á tíðum neikvæð áhrif á sjálfsálit þeirra því 

stúlkur líta upp til þessara kvenna og margar óska sér þess fullkomna lífs sem birtist í 

fjölmiðlum. Þær sækja sér innblástur til þessara kvenna og reyna eftir bestu getu að 

byggja sjálfsmynd sína upp en þetta er tíminn sem sjálfsmyndin er í mestri mótun. Þetta 

                                                
20 Record, „Born to Shop“, 185. 
21 Sama heimild. 185-186. 
22 Ashby og Rich, „Video Killed the Radio Star“, 386. 

er sá tími þar sem áhugi vaknar á því hvernig aðrir sjá þær. Sá tími sem þær átta sig á að 

farið er að líta á þær öðruvísi en áður, þar sem líkamar þeirra eru stöðugt að þroskast og 

þær eru á mörkunum að vera unglingar og ungar konur.  
 

 Ljósmynd Judith Joy 

Ross, Untitled (1) er gott dæmi sem 

sýnir þroskamun á unglingsstúlkum. 

Þar sjáum við þrjár stúlkur uppstilltar 

fyrir myndatöku. Þrátt fyrir að 

ljósmyndin sé tekin í augnablikinu þá 

er svo margt sem er hægt að lesa í 

myndina. Myndin sýnir okkur þessar 

þrjár stúlkur, þar af tvíburasystur. Þær 

standa uppstilltar og minna einna helst 

á ljósmynd Diane Arbus Identical 

Twins (2), með hendurnar saman fyrir 

framan sig og eru  líkt og spegilmynd 

af hvor annarri.23 

 Snertingin sem tengir 

þær saman, tengslin sem aðeins 

tvíburar geta tengt við. Svipurinn á systrunum á báðum myndunum er duldur, hann 

bíður okkur velkomin en gefur okkur 

einnig svigrúm til að rýna í hvað býr 

á bak við þessi fallegu dullarfullu 

andlit.  Systurnar eru klæddar í 

einföld sundföt með hárið blautt, 

glaðar að sjá. Þær eru mjög 

meðvitaðar um sjálfa sig og er líkt og 

þær reyni að hylja sín allra 

heilögustu svæði með höndunum en 

um leið er þetta algeng staða hjá 

ungu fólki þegar mynd er tekin af 

því. Þessa staða sýnir virðuleika og 

                                                
23 Clarke, The Photograph, 143. 

Mynd 1: Ross, Untitled. 

Mynd 2: Arbus, Identical Twins. 



 14 

er jafnvel hægt að tengja hana við kurteisi og uppeldi einstaklinga. Í þessu tilviki eru 

það systurnar sem stilla sér eins upp sem ýtir undir að uppeldi þeirra sé eins. Svo er það 

þriðja stúlkan á myndinni sem hægt er að segja sé líkt og andstæða við systurnar með 

hárið sleikt aftur í ljósum sundfötum með mjóum hlýrum og pífum. Hún horfir ekki í 

myndavélina heldur gjóir augunum eitthvert annað, hún er mun yfirvegaðari í 

uppstillingu með hendur niður með síðum. Pífurnar á sundbolnum eru staðsettar í 

kringum mittið á á stúlkunni og er líkt og þær hafi flosnað til hliðar sem gerir það að 

verkum að klofið á stúlkunni verður bersýnilegra. Það hefur ekki áhrif á hana og virðist 

sjálfstraustið vera með henni. Þessi rýni í myndina breytir viðhorfinu sem áhorfandinn 

hefur gagnvart henni. Mynd sem sýnist í fyrstu vera blásaklaus en þegar rýnt er betur í 

hana fær hún mann til að  hugsa um afstöðun stúlknanna og ólík viðhorf þeirra til 

myndatökunnar og sjálfrar síns. Myndin sýnir okkur ólíkar líkamsstöður teknar á sama 

augnabliki og hvernig hver og einn metur hvernig best sé að stilla sér upp til að líta sem 

best út. Einnig má lesa úr myndinni ólík viðhorf til eigin líkama og hvernig aðrir megi 

líta hann. Einnig má benda á strákinn sem er úr fókus á myndinni en hann breytir 

afstöðu til myndarinnar til muna. Hann er staðsettur bak við stúlkurnar og gjóir 

augunum í átt að ljósmyndaranum og stúlknanna og segja má að það skíni í gegn að þær 

viti af honum í bakgrunn. Brosin á þeim öllum er um leið smá glott, glott um að þær 

meðvitað vita að einhver af hinu kyninu sé að fylgjast með þeim.   

 Ákveðið frelsi fylgir ljósmyndun sem hægt er að nýta á ýmsan hátt. Hvort 

sem við erum að fanga eitt af dýrmætu augnablikum lífsins eða stilla upp ímynduðum 

heimi þá má ekki gleyma frelsinu. Mikilvægt er að gleyma ekki að ljósmyndarinn sé að 

taka ljósmyndirnar í góðri trú og með réttu hugarfari það er til að skapa list. Einnig er 

mikilvægt að nektarmyndir af börnum og barnaklám er ekki samheiti og það að 

ljósmynd innihaldi nekt útfrá fagurfræðilegu sjónarhorni á ekki að gefa yfirvöldum né 

almenning leyfi til að stimpla þær sem barnaklám.24 

4. Sally Mann, list sprottin af hræðslu 

Jafnvægið og spennan í ljósmyndum Mann sækir í að sýna okkur að barnæska er mun 

flóknara ástand en samfélagið hefur viljað viðurkenna. Ljósmyndir hennar benda okkur 

á rými bernskunnar sem er langt frá því að vera þægilegt og margir áhorfendur myndu 

kjósa að líta frá því. Ljósmyndir Mann spilla ekki sakleysi æskunnar því hún er 

sannarlega til staðar. Við sjáum hreinlega fleiri en eitt sjónarhorn. Verk hennar eru á 

                                                
24 De Grazia, „Big Chill“, 50. 

sama tíma full af blíðu, öfgum og ógnum. Hægt er að segja að við fáum að sjá barnæsku 

barna hennar frá mörgum sjónarhornum.25 Bók Mann, Immediate Family, er tileinkuð 

eiginmanni hennar og er viðfangsefni bókarinnar börnin þeirra þrjú, Emmet, Jessie og 

Virgina.26 

 Mann hefur hæfileika til að fanga fegurð mannslíkamans. Fáklædd börn í 

leik eða uppstillt hafa verið í brennidepli ljósmynda hennar. Fagurfræði ljósmynda 

hennar hefur að miklu sigrað fordóma samfélagsins um hvort um sé að ræða list eða 

erótík. Nektarljósmyndun í nútímatímasamfélagi er mjög vafasöm iðja líkt og áður 

hefur verið nefnt. Í dag vitum við að einstaklingar með barnagirnd leynast víða í 

samfélögum heimsins. Því eru ljósmyndir ekki alltaf skoðaðar á sama hátt eða með 

sömu augum. Þetta er Mann meðvituð um og var eitt af því sem hélt aftur af henni við 

útgáfu bókinnarinnar Immediate Family. Fyrsta hugmynd Mann var að gefa bókina út 

þegar börnin hennar væru vaxin úr grasi og þyrftu ekki að verða fyrir gagnrýni af list 

móður sinnar. Móðureðli Mann tók fram yfir hendur listamannsins og kaus hún að hlífa 

börnum sínum og gefa bókina ekki út að svo gefnu. Ákvörðun hafði verið tekin og farið 

var af stað með bréf til útgefandans um að rifta samningnum en þá gripu börnin hennar 

inn í og vilji þeirra var að gefa bókina út.27 Nektin var ekki vandamál hjá börnunum 

enda voru alin upp með myndavél móður sinnar á lofti. Eina sem mögulega myndi 

stoppa þau var að þau vildu ekki líta kjánalega út fyrir framan jafnaldra sína en það 

hafði ekkert með nekt að gera.  

 Mono no aware er japönsk tilvitnun sem lýsir tilfinningunni í verkum 

Mann einkar vel en þýðingin er á þessa vegu: „fegurð umlukin af sorg“ með þessum 

orðum lýsir Mann eigin verkum í inngangi bókarinnar Immediate Family. Hún talar um 

þá löngun að halda þéttingsfast um það sem við elskum svo heitt, vitandi að með 

tímanum verðum við að sleppa takinu.28  Hræðsla var eitt af lykilatriðunum sem Sally 

Mann velti fyrir sér þegar hún snéri linsunni í áttinna að börnum sínum þremur. Hún 

hræddist þær aðstæður sem þau gæti  hent í framtíðinni og mætti hún þeirri ögrun með 

að fanga augnablikin í ljósmynd. Líkt og aðrir foreldrar ungra barna upplifa, urðu 

smávægileg atvik líkt og blóðnasir að lífshættulegri blæðingu og bakgarðurinn 

staðsetning heimsendis í huga hennar. Hún notaði hræðsluna til að ögra sjálfri sér sem 

                                                
25 Steward, „The Camera of Sally Mann“, 212-213. 
26 Mann, Immediate Family, 6. 
27 Val Williams, „The naked truth“, The Guardian, birt 30. nóv. 2011, 
http://search.proquest.com/docview/293332809?accountid=49582 (sótt 3. apríl 2014). 
28 Mann, Immediate Family, 6. 

móður og nýtti ljósmyndirnar til að vinna á hræðslunni sem hún bjó sér til um börnin.29 

Mann eignaðist sitt fyrsta barn árið 1979, Jessie, eftir fylgdu Emmet og Virgina. Mann 

hóf að mynda börn sín fyrst þegar elsta dóttir hennar kom einn daginn heim úr 

skólanum með bólgið auga eftir skordýrabit.30 Verkið var það sem hóf þá braut í 

ljósmyndun sem Mann myndi feta og 

var því tímamótaverk fyrir hana. 

Verkið kallaði hún Damaged Child (3) 

eða skemmt barn og varð það verk 

upphafið af ljósmyndaseríum af 

börnum hennar. Verk Mann eru ekki 

eingöngu ögrandi heldur er heiti 

verkanna oft skírskotun í 

óvenjulegustu hluti og ekki endilega í 

samræmi við verkið heldur gert til að 

ýta undir ögrun og upplifun 

áhorfandans til ígrundunar. Gott dæmi er verkið Damaged Child (3) en þar sjáum við 

eins og áður segir unga stúlku, hlutlausa á svip með stokkbólgið auga. Þetta vekur upp 

óteljandi spurningar og það fyrsta sem höfundur hugsaði var ekkert í líkingu við að um 

skordýrabit væri um að ræða. Auðvelt er að búa sér til mynd í hausnum um örlög 

þessarar litlu stúlku og atburði sem ollu þessari 

bólgu. Heimilisofbeldi kemur því miður fyrst 

upp í hugann. Mann eykur því undir upplifun 

áhorfandans og skapar ögrun og togstreitu með 

heiti verksins. Svipaðar myndir hafa verið 

birtar í forvarnarskyni til að auka meðvitund 

fullorðna á ofbeldi gagnvart börnum. Því ýtir 

það enn frekar undir að fólk dragi þá ályktun að 

eitthvað óæskilegt hafi komið fyrir stúlkuna.  

Mann talar um að viðbrögðin við verkinu er líkt 

og áhorfandinn líti á verkið og vilji hugga litlu 

                                                
29 Val Williams, „The naked truth“.  
30 Sama heimild. 

Mynd 4: Lange, Damaged Child. 

Mynd 3: Mann, Damaged Child. 

stúlkuna sem þarna stendur og eigi erfitt með að skilja á milli listarinnar og 

raunveruleikans.31 

 Þegar á daginn er komið er þetta saklausa barn aðeins fórnarlamb 

skordýrabits sem hefur hjaðnað fljótt við aðhlynningu. Hvort Mann er hér að vitna í 

verkið Dorotheu Lange Damaged Child (4) frá árinu 1936 tekin í Oklahoma þar sem 

fátækt var allsráðandi. Mynd sem tekin er úr sömu seríu og ein frægasta ljósmynd síns 

tíma Migrant Mother. Það sem einkennir þá ljósmynd sem er andlitsmynd af ungri 

stúlku líkt og mynd Mann eru sokkin augu og tekinn líkami. Lange tengdi við hana 

vegna upplifunnar sinnar á að hún væri aðeins öðruvísi og þar af leiðandi útskúfuð af 

öðrum, líkt og hún sjálf átti til að upplifa sig. Hún taldi hana hugsanlega þroskahefta og 

fórnarlamb ofbeldis og fannst henni því titill ljósmyndarinnar sannur og við hæfi.32  

Uppstillingin á hinni ungu dóttur Mann, Jessie, er mjög álík og uppstilling stúlku Lange 

og því líklegt að Mann noti titillinn til að ýta undir spurningar og vangaveltur við verk 

sitt í samanburði við aðstæður stúlkunnar í verki Lange. Það eru augnablik sem þessi 

sem gera Mann að einstaklega færum ljósmyndara. Hún fangar hversdagsleg augnablik 

sem eiga sér stað á hverju heimili og gerir þau að list. List sem vekur umtal og ögrar. 

4.1. Hvað er rangt? 

Fyrir útgáfu Immediate Family  hafði Mann gefið út Still Time frá árinu 1983 og At 

Twelve sem kom út árið 1988. At Twelve inniheldur ljósmyndir af ungum stúlkum í 

þeirra náttúrulega umhverfi og má segja að sú bók gefi undirtóninn fyrir verkunum sem 

fylgdu á eftir. Hægt er að segja að At Twelve: Portraits of Young Women hafi verið líkt 

og gott undirbúningsverkefni fyrir Immediate Family þar sem hún vinnur með ungar 

stúlkur í þeirra heimaumhverfi, ávallt uppstilltar fyrir myndavélina. Bókin fékk góða 

dóma en fjölskyldu ljósmyndirnar voru þær sem komu henni á kortið sem 

heimsþekktum og virtum ljósmyndari. Mann vakti ekki aðeins athygli listunnenda 

heldur hins almenna áhorfanda og barst gagnrýni úr öllum áttum. Siðferðislegar 

spurningar vöknuðu og blaðamenn fjölluðu um verkið af athygli. Wall Street Journal 

gekk svo langt að breyta ljósmynd af fjögurra ára dóttir Mann þar sem hún stendur 

nakin með hendur á síðu og horfir yfirveguð í myndavélina. Myndin ofbauð 

blaðamanninum sem tók sér það leyfi að setja svartar ræmur yfir augu, bringu og 
                                                
31 Foerstner, „The Family of Mann“, Chicago Tribune, birt 19. sept. 1993. 
http://search.proquest.com/docview/428564501/E795877541584F84PQ/4?acco
untid=49582 (sótt 9. maí 2014). 
32 Tess-Puzon Rivera, „Damaged Child“, Picture Perfect, birt 24.sept .2013, 
http://mbpictureperfect.com/article.php?id=553&Cid=5&PPid=7 (sótt 2. apríl 2014). 

kynfæri barnsins. Með þessu athæfi sendi blaðamaðurinn skilaboð til lesandans, 

almenningsins, um að ljósmynd sem þessi væri óásættanleg og ekki við hæfi. Wall 

Street Journal var ekki eina tímaritið sem gagnrýndi Mann við útgáfu verka hennar því 

hið virta listtímarit Artforum neitaði að birta ljósmynd Mann Hayhook (5) af dóttir 

hennar Jessie hangandi nakinni í heyöngli.33   

 Myndin er líkt og önnur verk seríunnar afar umdeilt. Verkið sýnir Jessie 

eldri dóttir Mann hangandi á öngli á verönd húss. Yfir ljósmyndinni ríkir mikil dulúð, 

hún er truflandi en á sama tíma falleg. Nakin stúlkan hangir líkt og líflaust dýr sem 

nýverið hafi verið tekið af 

lífi. Höfuð hennar hallar 

aftur og er truflandi vegna 

líkingar við afhöfðun á 

dýrum í slátrun. Ljóst 

hörundið dregur fram 

líkamslínur hennar og 

undirstrikar hana sem 

fókuspunkt myndarinnar. 

Hrátt umhverfið virkar sem 

andstæða við líkama hennar 

auk  þess að sólin skín niður 

á hana og undirstrikar líkama hennar. Í forgrunni myndarinnar er lítillega laufgað tré 

sem skiptir myndinni upp. Vinstra megin við tréið situr fólk á spjalli, án afskipta af 

stúlkunni. Það  virðist afslappað og kippir sér ekki upp við þennan gjörning sem er 

aðeins fáeina metra frá þeim. Hægra megin stendur yngri dóttir Mann, Virgina, og við 

hlið hennar er kona sem les bók. Það er líkt og sú yngri fylgist með gjörðum systur 

sinnar en án afskipta eins og þessi hegðun sé hversdagsleg afþreying. Þrátt fyrir að hún 

falli í skuggann á hangandi systur sinni er hún stór hluti af ljósmyndinni í heild. Þarna 

stendur hún nakin, starandi tómlega í átt að fólkinu og stingur upp í sig að ég álykta 

köfunartæki sem er langt og rúnað í laginu og getur reynst truflandi að líta. Auðvelt er 

fara í getgátur og líta á stellingu hennar sem ögrandi. Þrátt fyrir nekt í ljósmyndum 

Mann er sjaldan skírskotun í erótísk athæfi nema þarna er uppstilling yngri stúlkunnar á 

heldur þunnum ís.  

                                                
33 Richard B. Woodward, „The Disturbing Photography of Sally Mann“, New York 
Times, birt 31. júlí 2010, http://www.nytimes.com/1992/09/27/magazine/the-disturbing-
photography-of-sally-mann.html?module=Search&mabReward=relbias%3Ar (sótt 4. 
apríl 2014).  

Mynd 5: Mann, Hayhook. 

 Ef við snúum okkur aftur að Jessie, þeirri sem hangir á önglinum og 

hugsum okkur að ljósmyndin yrði klippt til og hún væri eina viðfangsefni myndarinnar 

kæmi annar bragur á myndina. Líkami hennar er eins og áður sagði líkt og líflaust dýr. 

Hægt er að sjá samsvörun með ljósmynd Mann og frægu verki barokk málarans 

Rembrandt frá árinu 1655 sem ber heitið Slaughtered Ox34. Málverkið sýnir ný 

slátraðann uxa sem hefur verið látinn hanga. Brjóstkassi stúlkunnar gerir það að verkum 

að höfundi finnst líkindi með þessum verkum. Einnig má finna samsvörun í hin 

fjölmörgu verk sem við þekkjum af Jesú Kristi hangandi á krossinum. Er það helst þetta 

lífleysi líkamans sem veldur óhug og samlíkingu við þessi verk. Ljósmyndin í heildina 

er frekar tímalaus, hún ber engin sterk einkenni ákveðins tímabils. Við gætum verið að 

skoða verk frá hvaða áratug seinni hluta síðustu aldar. Hlutlaus fatnaður og húsarkynnin 

hafa lítil einkenni einhvers sérstaks tímabils.  

 Ljósmynd Mann er virkilega ögrandi við fyrstu sín en áhrifin dvína við 

meira áhorf og myndin verður að vissu leyti eðlileg. Hvers vegna Artforum tók ekki 

áhættu á að birta mynd Mann er spurning því nekt hefur í árhundruðir haldist í hendur 

við list. Líkamsstaða stúlkunnar er að vissu leyti mjög ögrandi og frábrugðin 

listaverkum af ungum stúlkum og getur það hafa spilað inn í. 

4.2. Réttlæting á list	  
Mann hefur líst því að ljósmyndir hennar séu allt frá því að vera tilviljunarkenndar og 

yfir í að vera uppstilltar og stíliseraðar. Börn Mann hafa mikið um verk hennar að segja 

og þegar kemur að ljósmyndum hennar er fjölskyldan í raun eins og lítið fyrirtæki  þar 

sem hópur fólks tekst á, er með ólíkar skoðanir og sjónarmið en upplifir einnig gleði og 

samstöðu. Börnin hafa skoðanir á uppstillingum og staðsetningum og benda móðir sinni 

á fáa þau góðar hugmyndir.35 Þegar uppi er staðið er það Mann sem þarf að taka 

ákvörðun um myndirnar. Hún er fullorðni aðilinn og þarf að huga að því að vernda 

börnin um leið og hún skapar list. Það er hennar hlutverk að halda jafnvægi milli 

ljósmyndanna og listarinnar og  dansa þessa fínu línu sem er milli verka hennar og 

erótíkur. Sérstaklega þar sem nú á tímum hafa aðrir listamenn verið dæmdir fyrir vörslu 

á barnaklámi í verkum sínum. Ljósmyndarinn Jock Sturges er meðal þeirra sem lent 

hefur í því að listrænar ljósmyndir af ungum stúlkum haf verið gerðar upptækar auk 

þess að tækjabúnaður hans var gerður upptækur af Bandarísku Alríkislögreglunni. 

                                                
34 Rembrandt Van Rijn, Slaughtered Ox,1655, Louvre, París, 
http://www.wga.hu/html_m/r/rembrand/41misc/09misc.html . (sótt 9. maí 2014). 
35 Woodward, „The Disturbing Photography of Sally Mann“. 

Þessum aðgerðum lögreglunnar eru ekki allir sammála og telja að  list sé list og að 

listamaðurinn eigi aldrei að þurfa að ritskoða sín eigin verk og það sama á við um 

sýningarstjóra á sýningarstöðum. Þetta er til dæmis skoðun Edward de Grazia 

prófessors í lögfræði við Benjamin Cardoza háskólann í New York. Hann hefur þá 

skoðun að lög um barnaklám séu ógnandi og hættuleg listamönnum líkt og Sally Mann 

og geri það að verkum að listamennirnir þurfa alltaf að vera á tánum og geti ekki skapað 

á frjálsan hátt. Yfir þeim vofi alltaf sú hætta að saksóknari geti kært fyrir birtingu 

ljósmyndanna.36 Réttlætiskennd Mann er sterk og er hún er stolt af ljósmyndum sínum 

og segir að hún myndi ekki birta þær ef henni þættu þær vera vafasamar eða hefðu 

skaðleg áhrif á börnin hennar. Höfundur veltir upp þeirri spurningu hvort ríkið sé hér 

með óþarfa forræðishyggju eða hvort þessar aðgerðir séu nauðsynlegar nú á tímum. 

 Fjölmiðlamennirnir Pat Robertson og Vic Eliason eru kristnir íhaldsmenn 

og hafa báðir opinberað skoðanir sínar á ljósmyndum Mann. Kristnir íhaldsmenn hafa í 

gegnum tíðina predikað gegn samkynhneigð, fóstureyðingum og klámi, því hefur verið 

erfitt fyrir listamenn líkt og Mann að fara fram hjá þessum mönnum með list sína. Pat 

Robertson hafði orð á því í heimildarmynd Steven Cantor um Sally Mann, Blood Ties, 

að þeir sem selja ljósmyndir af nöktum börnum fyrir hagnað væru siðlausir og líkti því 

við barnaklám og misnotkun. Hann hafði einnig orð á því að foreldara ættu að gera allt 

sem í valdi þeirra stæði til að vernda og hlúa að börnum sínum og að þessi sköpun 

Mann væri ekki í samræmi við það.37 Vic Eliason gekk svo langt að hópa saman 

stuðningsmönnum sínum til mótmæla þegar Mann hélt sýningu á ljósmyndum sínum í 

Milwaukee Art Museum. Hann fékk í lið með sér lögregluna til þess að rannsaka 

sýninguna sjálfa og hafði orð á því að hann ætlaði að bjarga börnunum frá Mann. 

Hegðun sem þessi hefur hrætt Sally Mann.38 Hún hefur ávallt verið með varann á gegn 

ásökunum um að ljósmyndir hennar falli undir barnaklám. Þegar mál Jock Sturges kom 

upp, brást Mann við því með því að hafa samband við Bandarísku Alríkislögregluna að 

fyrra bragði. Hún ásamt manni sínum og börnum ferðuðust til Quantico til þess að fara 

yfir stöðu hennar og fá það á hreint hvort hún lægi undir grun hjá þeim. Þeir könnuðust 

við ljósmyndir hennar og hafði verið bent á hana en töldu ekki að þarna væri sakhæft 

athæfi í gangi. Börnin væru ekki þvinguð að taka þátt í ljósmyndunum og nekt þeirra 

                                                
36 Woodward, „The Disturbing Photography of Sally Mann“. 
37 Cantor, Steven, heimildamynd, Blood Ties: The Life and Work of Sally Mann, Stick 
Figure Productions, New York: 1992.  
38 Woodward, „The Disturbing Photography of Sally Mann“. 

væri þeirra eigið val en ekki skipun frá ljósmyndaranum.39 Nekt barnanna var þeim 

eðlislæg, ekki eingöngu uppstillingin fyrir myndavélina. Þrátt fyrir að ljósmyndirnar 

væru blanda af uppstilltum myndum og myndum af augnablikum í lífi barnanna. 

Fjölskylda Mann var ekki hin dæmigerða vísitölu fjölskylda. Faðir hennar var læknir og 

samkvæmt Mann einstaklega sérstakur. Hún lýsir honum í inngangi Immediate Family á 

þann hátt að hann hafi verið trúlaus en  með strangar siðferðislega reglur, róleg og 

yfirlætislaus persóna en með öfgafulla framtíðarsýn. Hún ólst við að nekt væri eðlilegur 

hluti af tilverunni og hljóp um óræktaða landareign þeirra frjáls með dýrunum.40 Þessu 

miðlar hún svo áfram til barna sinna, að nekt sé eðli en ekki skömm.  

 Ljósmynd 

hennar af yngstu dóttur 

hennar Virginu, Last Light 

(6), er tilfinningaþrungið 

og hádramatískt verk. Þar 

liggur stúlkan í kjöltu 

karlmanns sem strýkur 

fingrum sínum yfir háls 

hennar. Við sjáum líkama 

hennar frá mitti og uppúr, 

það sem við sjáum af 

líkama hennar er nakinn 

og sama má segja um 

karlmanninn. Stúlkan liggur þó í kjöltu mannsins og er ekki hægt að staðhæfa um nekt 

hans. Hún heldur í fingur hans með litla fingrinum og er yfirveguð. Hún er skítug á 

bringunni og gæti þetta allt eins verið skyndimynd sem fangar augnablikið eins og 

uppstilling. Þar sem þau eru rétt að kasta af sér mæðunni áður en haldið er aftur til leiks. 

Andlit stúlkunnar gefur frá sér aragrúa af tilfinningum og vekur upp spurningar. Við 

sjáum glitið í augum hennar líkt og hún stari beint á áhorfandann, augun full af dirfsku 

og spennu en á sama tíma er líkami hennar afslappaður og hún virkar yfirveguð. Þungt 

augnaráð hennar er á sama tíma rólegt og fallegt. Ef maðurinn á myndinni reynist vera 

faðir hennar er ljósmyndin einstakt verk um nánd tveggja einstaklinga sem hefur ekkert 

með erótík að gera þrátt fyrir nekt þeirra heldur  ást og umhyggju. Auðveldlega er hægt 

                                                
39 „A Dialogue between Steven Cantor and Sally Mann“, American Suburb X, vefsíða, 
birt 2004. Skoðað 08.04.2014. http://www.americansuburbx.com/2011/05/interview-
dialogue-between-steven.html  
40 Mann, Immediate Family, 4. 

Mynd 6: Mann, Last Light. 

að falla í þá gryfju að sjá aðeins nekt stúlkunnar í fangi fullorðins karlmanns og sjá 

ljósmyndina á erótískan hátt. Munaðarfull stroka fullorðins manns um háls ungrar 

stúlku getur ýtt undir gagnrýni. Vitandi hvernig Mann vinnur ljósmyndir sínar og að 

þekkja umhverfið sem börn hennar voru í á þeim tíma fær mann til að sjá fegurðina í 

verkinu.  

 Þrátt fyrir tímaleysið í verkum Mann hefur rómantíkin í ljósmyndum af 

börnum runnið að miklu leyti af ljósmyndum nútímans. Börnin hafa breyst og tilvera 

þeirra hefur breyst. Áður var sóst eftir því að mynda börn í tengslum við náttúruna líkt 

og Mann gerir en tengslin eru önnur. Mann gengur skrefinu lengra og sýnir okkur 

líkama barnanna og felur ekkert. Áður var algengara að áhorfandinn nýti fegurðar barns 

í ljósmynd en þá einna helst líkamsparta þeirra sem ekki hægt er að tengja við 

kynhneigð fullorðinna.41  

 Breyting hefur orðið, áður var barn ljósmyndað verandi hluti af náttúrunni, 

að barnið væri ekkert öðruvísi og minni hluti af náttúrunni en dýrin, plönturnar og 

blómin.42 Sóst var eftir að upplifun áhorfandans væri draumsýn um eitthvað sem hann 

áður hefði verið hluti af sjálfur, frjáls barn í náttúrunni, laust við allar áhyggjur. 

Ljósmyndir af saklausum börnum er talið að hafi endanlega fokið út fyrir nýrri 

hugmyndafræði á níunda áratugnum, inn kom í staðinn ímynd hins vitandi barns.43 Verk 

Mann eru í takt við þá kenningu líkt og við sjáum í verkinu Last Light þar gjóir hún 

auga í linsuna full sjálftraust. Þrátt fyrir draumkennt yfirbragð er þessi ímynd um 

vitandi barn mikið til staðar hjá Mann, börn hennar eru sjálfsörugg að sjá og meðvituð 

um sig og umhverfi sitt.  

 Ljósmyndirnar úr seríunni Immediate Family hafa þann eiginlega að vera 

dimmar og drungalegar en á sama tíma uppfullar af bjarma og hamingju. Mann tekst að 

fanga áhorfandann og vekja upp löngun til að skoða þennan stað sem maður hefur aldrei 

séð og hitta þetta fólk og upplifa nærveru þeirra. Við höfum með ljósmyndum Mann 

fengið að vera vitni af hinum ýmsu atvikum í lífi barna hennar, hvort sem það eru gleði- 

eða sorgarstundir og hreinlega hluti af lífi þeirra úr fjarska. Margar af ljósmyndunum 

eru uppstilltar og margar fanga hreint út sagði frábær augnablik í lífi þeirra.44 Mann 

segir að þetta séu allt augnablik sem hver og ein móðir hefur orðið vitni af í lífi barna 

sinna. Hlandblautt rúm, blóðnasir og hlutverkaleikur þetta breytist ekki og sé eins á 

flestum heimilum. Þau klæða sig og stilla sér upp, mála á sér andlit og jafnvel líkama 

                                                
41 Wesseling, „ Memory is the Primary Instrument“. 
42 Sama heimild. 
43 Sama heimild 
44 Mann, Immediate Family, 6. 

sér til afþreyingar, allt þetta er til staðar hjá hverri fjölskyldu á einhverjum tímapunkti.45 

Mann tekur því þessa hversdagslegu hluti og skapar úr þeim list. 

 Börn Mann voru hluti af listsköpun hennar allt frá fæðingu og fram að 

táningaaldri.46 Eftir að þau byrjuðu að þroskast og breytast í fullorðna einstaklinga hætti 

Mann að mynda þau nakin sem rennir stoðum undir sterka siðferðiskennd hennar. 

Meðan börnin voru ung var nekt þeirra saklaus og falleg og nýtti hún þann tíma í að búa 

til fallega list og njóta þess að vera í kringum börnin sín um leið. Börn hennar höfðu 

takmarkaðann aðgang að sjónvarpi og þeim glansmyndum af lífinu sem því fylgja. 

Segja má að það hafi væntanlega gert það að verkum að börnin voru þau sjálf, og fengu 

innblástur og fyrirmyndir frá þeim fullorðnu í sínu nærumhverfi og frá hvort öðru, í stað 

þess að vera uppfull af staðalímyndum samtímans. Þetta var tímabil sem kom og fór í 

lífi Mann því eftir sem árin liðu og börnin uxu úr grasi fann hún innblástur annars staðar 

frá.  

5. Lokaorð 
 
Að vissu leyti er það ekki nektin sjálf í ljósmyndum Sally Mann sem ögrar heldur 

uppsetning þeirra og jafnframt ögrandi titlar sem ýta við áhorfandanum. Nekt hefur alla 

tíð haldist í hendur við list en ekki vakið upp jafn sterk viðbrögð sem nú. Þegar flett er í 

gegnum almennar listabækur er ekki þverfótað fyrir nektarmyndum af konum, mönnum   

og börnum. Í dag hefur gagnrýni á nektarmyndir af börnum aldri verið meiri og hefur 

línan milli listar og kláms heldur aldrei verið jafn þunn og nú. Hægt er að velta upp 

þeim spurningum hvort vestrænt samfélag sé orðið of vel upplýst. Erum við of 

meðvituð um hvað má og hvað má ekki og ekki lengur fær um að greina þar á milli? 

 Þó svo það séu alltaf einhverjir sem eiga erfitt með nekt barna á það ekki 

við um samfélagið í heild. Í öllum samfélögum eru svartir sauðir og hafa alla tíð verið 

en samfélagið má ekki vera meðvirkt með þessum einstaklingum. Þrátt fyrir að 

ljósmyndir innihaldi nekt þýðir það ekki að um erótík eða klám sé að ræða. Nekt barna 

er saklaus og tákn um frelsi en að sjálfsögðu þarf vilji þeirra sjálfra að vera til staðar og 

það má að sjálfsögðu ekki misnota aðstöðu sína. Líkt og nefnt var í kaflanum um Sally 

Mann var hún mjög meðvituð um tilfinningar barna sinna og lét sálfræðinga meta líðan 

barnanna gagnvart vinnu hennar og ljósmyndunum af þeim. Almenningur verður að 

                                                
45 Mann, Immediate Family, 6. 
46 Woodward, „The Disturbing Photography of Sally Mann“. 

opna augun og sjá fegurðina í listinni og ekki gleyma sér í fordómum, fyrirlitningum og 

forræðishyggju.  

 Því líkt og fram hefur komið, að birtingarmynd fjölmiðla hefur átt sinn 

hlut í þessarri þróun Ljósmyndir af hálfnöktu fólki í miðlum hefur haft mikil áhrif á 

hvernig ungar stúlkur líta á sig í dag og hvernig almenningur lítur þær. Neikvæð 

sjálfsímynd er algengt vandamál hjá ungum stúlkum í dag og hefur það verið rannsakað 

að tengsl eru á milli fjölmiðla og álits þeirra á eigin líkama. Þær bera sig saman við 

óraunhæfa staðalímyndir sem birtast í miðlum. Líkt og ljósmynd Judith Joy Ross  sýnir 

okkur er sjálfsmyndin mismunandi manna á milli og hvernig sú mynd er túlkuð er mat 

hvers og eins. Meðan einn rýnir djúft í uppstillingar stúlknanna, klæðnað og þess háttar, 

skoðar sá næsti hana í sekúndubrot og ekki söguna meir, öðrum orðum sér ekkert 

áhugavert við myndina.  

 Niðurstaðan er að frá upphafi ljósmyndarinnar hefur samfélagið breyst til 

muna, við erum upplýstari og varari um okkur og okkar. Samfélagið er upplýstara um 

þá einstaklinga sem gerast sekir um brot gagnvart börnum. Megin ástæða fyrir því að 

hluti almennings sem gagnrýnir nekt barna í list er velvilji til barnanna og verndun á 

þeirra líkama. Þar á meðal hafa verið öfgatrúahópar kristinna manna í Bandaríkjunum 

sem býður við þessum athæfum listamanna. 

 Við gleðjumst við að skoða ljósmyndir af hamingjusömum, heilbrigðum 

börnum í leik en við stoppum og hugsum okkur vel um hver tilfinning okkar er gagnvart 

ljósmynd þegar hún inniheldur nakta unga stúlku í fangi fullorðins manns, líkt og verkið 

Last Light sýnir okkur. Upp vakna spurningar líkt og; hver tekur ljósmyndir sem slíkar? 

Er þetta rangt? Er þetta list? Er ljósmyndin tekin með samþykki ungu stúlkunnar og 

hvert er viðhorf foreldranna? Þegar við vitum að ljósmyndarinn er blóðskyldur 

einstaklingnum sem myndin er af upplifum við flest ákveðinn létti þó hún vekji enn upp 

sterkar tilfinningar. Móðir þekkir barn sitt best og ætti að bera hag sinn fyrir barni sínu í 

öllum tilvikum. Mann þekkir væntanlega þá bæði manninn á myndinni og stúlkuna og 

er fær um að greina á milli ósiðlegs athæfis og listar. Mann vinnur ljósmyndir sínar eins 

og áður segir í vissri samvinnu við börnin sín. Þrátt fyrir að hér að ofan hafi verið fjallað 

um hegningu á listamönnum sem vinna með nekt barna, þá hafa svo margar mæður í 

gegnum tíðina stuðst við börn sín í listsköpun sinni.  

 Hægt er að hafa orð á því að börn Mann hafa vaxið úr grasi frá því að 

bókin Immediate Family kom út og standa þau enn hreykin á svip við hlið ljósmynda 

móðir sinnar ef marka má netheiminn. Börn hennar voru alla tíð sátt við gjörðir móðir 

sinnar og höfðu jafnvel skoðanir verkunum í vil. Mann hefur alla tíð talað um að verk 

hennar eru ekki erótísk og tengjast erótík á engann hátt. Hún vinnur ljósmyndir sínar af 

fagmennsku og þrátt fyrir að möguleikinn sé við hendi margra hefur hún aldrei verið 

kærð fyrir verk sín. Því þrátt fyrir harða gagnrýni almennings hefur lofið haft 

vinninginn.  

